
Određen pritvor zbog pokušaja ubistva u Bužimu

Prije oko 4h | 0 komentara Radiosarajevo.ba

by Taboola

Kantonalni sud u Bihaću odredio je jednomjesečni pritvor M.E. (31), osumnjičenom za pokušaj

ubistva i nedozvoljeno držanje oružja, nakon što je Tužilaštvo Unsko-sanskog kantona ocijenilo da

postoji opasnost od ponavljanja ili dovršetka krivičnog djela.

Pritvor je određen na prijedlog Kantonalnog tužilaštva Unsko-sanskog kantona zbog postojanja

osnovane sumnje da je osumnjičeni počinio krivično djelo ubistvo u pokušaju u sticaju sa

krivičnim djelom neovlaštenog nabavljanja, posjedovanja, držanja, nošenja i posjedovanja oružja,

njegovih bitnih dijelova i municije.

Kako je saopćeno iz Tužilaštva, osumnjičenom se stavlja na teret da je 11. februara 2026. godine

oko 02.30 sati na području općine Bužim pokušao usmrtiti M.I., s kojim je od ranije bio u sukobu.

Prema navodima istrage, nakon što je vidio da je oštećeni vozilom prošao pored njegove porodične

kuće i ušao u dvorište kako bi se okrenuo, osumnjičeni je iz podruma uzeo vatreno oružje sa pet

metaka, izašao u dvorište i ispalio četiri hica u pravcu vozila u pokretu kojim je upravljao oštećeni.

Policijski službenici lišili su osumnjičenog slobode istog dana, a tom prilikom je izuzeto vatreno

oružje - skraćena puška karabiner M48 kalibra 7,92x57 mm sa pripadajućom municijom za koju

nije posjedovao potrebne isprave.

Iz Tužilaštva navode da je pritvor određen zbog opravdane bojazni da bi osumnjičeni mogao

ponoviti krivično djelo ili dovršiti započeto.

Radiosarajevo.ba pratite putem aplikacije za Android | iOS i društvenih mreža Twitter |
Facebook | Instagram, kao i putem našeg Viber Chata.

